Ataqqinartut Naalakkersuisunut Ilaasortaq Mimi Karlsen, Inatsisartut Siulittaasuat J. Motzfeldt, borgmester Asii Chemnitz Narup, Ilisimatusarfiup pisortaa Tine Pars, allagartartaaqatigut, niviarsiaqqat nukappiaqqallu, arnat angutillu, najuuttut tamassi! 
Ullumi ulloq persuarsiorfissaq nalliussimavoq, tamanna malunnartiniarlugu katersuuppugut. Nunatta oqaluttuarisaanneraniit siullermeerutaasumik Namminersornerup eqqunneqarneraniit Ilisimatusarfimmi allagartartaartoqarpoq. 
Ilinniarnitsinni aqqusaakkagut ikitsuinnaasimanngillat oqittuinnaasimanatillu, nuannersorpassuillu aamma misigisatsinnut ilaapput. Allagartartaartuulluta ilaatigut ilaquttatsinni kinguaariinni siullersaalluta ilisimatusarluta naammassisaqarpugut, taamaammat ilinniarnerput aallarteqqaaratsigu silarsuaq iserfigisarput nutaajuuvoq amerlasuutigullu tamatsinnut takornartaalluni. 
Taamaattumik neriuutigaarput ilisimatusarneq kinguaatta sutut naliginnaasutut pissusissamisoortutullu isigalugu aqqutigisinnaajumaaraat. Ilisimatusarnermi ilaatigut oqittuinnaaneq ajorpoq, kisiannili aporfissat assigiinngitsut aqqusaaraluaraanniluunniit nakkaanannginnissaq pingaaruteqarpoq. Taamaalilluta nunarput ilinniagaqarsimasunik pisuunnguallatsipparput. 
Qutsavigerusuppagut ilinniarnitsinni tapersersuisimasut; ilinniartitsisugut, ilinniartoqatigut, ikinngutigut, minnerunngitsumillu ilaquttagut. Nunaqqatitsinnut inuiaqatigiinnullu qujarusuppugut periarfississimammatigut imalu pitsaatigisumik ilinniagaqarsinnaatissimammatigut. Qanortoq aamma allanit tamanna atorluarneqarniarili. 
Misigisimavugut nunatsinni taama tamatigoortigisumik sullinneqarsimanerput kingumoortumik tunniussaqarnissamik pisussaaffiliisoq, taamaattumik qilanaaraarput inuiaqatigiinnut sulinikkut tunniusseqqinnissarput. Kiisalu neriuutigaarput Ilisimatusarfik-up ullumikkornit annertunerusumik nunat allat suleqatigilerumaarai, ilinniartut kisiisa eqqarsaatiginagit aammali atorfilittat ilisimatuussutikkullu suliat pingaartillugit.
Siunissami ajunnginnerpaamik tamatta kissaassilluta. Naggasiullugu oqaaeqatigiinnguit uku eqqarsaatissiutigiumavagut:
”Akornutigisannik nammagaqaleruit nunaqqativit suussusii takukkit
Angusaqaratillu tunuaannaleruit siulivit nakuussusii tusakkit”
Taalliortoq: Kristen Poulsen 1910-1951
Tamassinnut qujanaq.

Ærede Landstyremedlem Mimi Karlsen, Landstingsformand Josef Motzfeldt, borgmester Asii Chemintz Narup, rektor Tine Pars, dimittender, piger og drenge, mine damer og herre – kære alle.

Vi er samlet i dag for at markere en særlig dag. For første gang efter Selvstyrets indførelse udklækkes dimittender fra Ilisimatusarfik.  

Vi er gået igennem mange udfordringer, der ikke altid har været lige nemme. Der har dog også været glædelige oplevelser. Nogle af dimittenderne er første generation af akademikere i deres familier, derfor har det været en ny verden at træde ind i for dem. 
Vi håber, at det vil være mere naturligt for de næste generationer, at tage en akademisk uddannelse. At gå på universitetet er ikke altid nemt, men det er vigtigt at være målrettet og ikke give op. Således er Grønland blevet beriget af nyuddannede akademikere.
Vi ønsker at takke dem som har støttet os undervejs; undervisere, medstuderende, vennerne og ikke mindst vores familier. Vi vil gerne takke samfundet for den gode mulighed det har givet os. Vi håber at den mulighed vil blive udnyttet af andre. 


Vi føler at vi er blevet behandlet godt af samfundet og er forpligtet til at give noget tilbage. Derfor ser vi frem til at kunne bruge vores kundskaber i vores fremtidige arbejde. Derudover håber vi at samarbejdet mellem Ilisimatusarfik og andre universiteter i verden vil blive udbygget, ikke kun for de studerende men også blandt de videnskabelige medarbejdere og deres forskning. 
Til sidst vil vi ønske held og lykke til alle fremover.

”Akornutigisannik nammagaqaleruit nunaqqativit suussusii takukkit

angusaqaratillu tunuaannaleruit siulivit nakuussusii tusaakkit” (Bære du på en byrde se på dine landsmænd hvis du er ved at opgive uden at opnå noget, lyt til dine forfædres styrke) Frit efter Kristen Poulsen 1910-1951. Tak til alle.
